
ABSTRAK 

Kajian ini telah di jalankan dalam rumah kalis serangga bernombor enam, yang 
terletak di Fakulti Pertanian Lestari (FPL), Universiti Malaysia Sabah (UMS), Kampus 
Sandakan. Objektif kajian ini adalah untuk mengkaji kesan penggunaan baja Nitrogen 
dan Kalium terhadap pertumbuhan hasil bendi. Kesan kadar baja Nitrogen (80,100,120 
kgN/ha) dan baja Kalium (130, 150, 170 kgK/ha) telah dikaji dari bulan Jun sehingga 
Oktober 2017. Rekabentuk ujikaji yang digunakan ialah CRD (Complete Randomized 
Design). Parameter yang diambil untuk ujikaji ini ialah ketinggian pokok, jumlah daun, 
jumlah buah per pokok, berat basah buah bendi, panjang buah bendi dan kandungan 
klorofil yang terhasil. Setelah ujikaji dijalankan, didapati semua parameter tidak 
terdapat berbezaan bererti kecuali berat basah buah bendi. 'Two-Way ANOVA' telah 
digunakan untuk menganalisis data dengan menggunakan minitab 1.6. Secara 
keseluruhannya, rawatan Tl (80 kgN/ha + 170 kgK/ha) dan rawatan T2 (80 kgN/ha +

150 kgK/ha) merupakan kadar baja yang terbaik untuk digunakan semasa penanaman 
pokok bendi. Baja ini dapat meningkatkan jumlah buah bendi (6 buah), garis pusat 
bendi (1.75 sm), panjang buah bendi (14.48 sm), kandungan klorofil dalam bendi dan 
berat basah buah bendi (20.0 g). Selain itu, melalui ujikaji ini, adalah didapati bahawa 
kadar baja rawatan TS (100 kgN/ha + 150 kgK/ha) memberi kesan yang minimum 
terhadap tertumbuhan dan hasil bendi dari segi jumlah buah (3 biji), panjang buah 
bendi (13.48 sm) kandungan klorofil dalam daun, dan berat basah bendi (8.9 g) 

Effect of Rate Nitrogen and Potassium Fertilizer on Growth and Yield of Okra 
{Abelmoschus esculentus L. Moench) 

ABSTRACT 

This experiment was conducted in insect proof house number six, located in Faculty of 
Sustainable Agriculture (FSA), Universiti Malaysia Sabah (UMS), Sandakan campus. The 
objective of this experiment is to determine appropriate dose of Nitrogen and 
Potassium for better growth and yield of okra. The response of okra to three Nitrogen 
(80, 100 dan 120 kgN/ha) and three Potassium (130, 150 and 170 kg K/ha) were 
investigated from Jun to October 2017. The experimental design that was used in this 
experiment is CRD (Complete Randomized Design). The parameter of this experiment 
are plant height, number of leaves, number of fruit per plant, fresh weight of okra, pod 
length and diameter of pod. There are no significant in all parameter except fresh 
weight of okra. Two-Way ANOVA was used to analyze the data by using minitab 1.6. 
Overall treatment Tl (80 kgN/ha + 170 kgK/ha) and treatment T2 (80 kgN/ha + 150 
kgl(/ha) are the best rate of Nitrogen and Potassium fertilizer on growth and yield of 
okra. This fertilizer can increase the number of pod (6 pod), diameter of pod (1.75 
cm), length of pod (14.48 cm), Chlorophyll content and fresh weight of okra (20.09 g). 
Furthermore, in this experiment, the rate of fertilizer in treatmet TS (100 kgN/ha + 150 
kgK/ha) give minimum effect on growth and yield of okra in formed of number of pod 
(3 pod), length of pod (13.48 cm), chlorophyll content and the fresh weight of pod (8.9 

g) 

BAB 1 

PENGENALAN 

1.1 Latar belakang 

Bendi adalah dari keluarga Malvaceae. Bendi sesuai ditanam di kawasan yang panas 

seperti tropika dan subtropika dengan suhu minima 18°C dan suhu maksima 35°C 

(Khan et al., 2013). Manakala suhu optimum untuk bendi ialah 24°C-32°C dengan 

taburan hujan sebanyak 300 mm semusim. Oleh itu bendi sesuai ditanam di Malaysia 

kerana Malaysia mempunyai iklim panas dan lembab sepanjang tahun. Di Malaysia, 

bendi banyak ditanam di negeri Johor, Perak, Kedah dan Pulau Pinang (Jabatan 

Pertanian Sarawak, 2017). 

Bendi terkenal dengan banyak nama tempatan mengikut negara berbeza. Bendi 

digelar lady's finger di England, Gumbo di United State, Amerika, Guibero di Portugal, 

Guino-gombo di Sepanyol dan Bhini di India (Ministry of Environment and Forests 

Government of India, 2011). Bendi berkemungkinan berasal darf India, Afrika Barat 

dan Ethiopia (Rubatzky dan Yamaguchi, 1997). 

Pokok bendi boleh membesar sehingga ketinggian 90 sm sehingga 240 sm 
bergantung kepada varieti bendi. Bendi mempunyai bunga yang berwarna kuning dan 

bunga tersubut boleh membesar sehingga 8sm. Batang, buah dan daun bendi 

mempunyai bulu halus. Setiap satu bunga boleh mengeluarkan satu kacang bendi. 

Buah bendi berbentuk silinder, berwama hijau ketika masih muda dan bertukar 

menjadi warna coklat ketika sudah tua. Biji bendi berbentuk bulat dan mempunyai 

warna putih semasa muda dan bertukar menjadi warna coklat setelah tua (Martin dan 

Rhodes, 1983). 



Bendi ditanam dengan tujuan komersial seperti di India, Turki, Afrika Barat, 

Bangladesh, Pakistan, Malaysia, dan Ghana. Lima negara pengeluar bendi tertinggi di 

dunia pada tahun 2014 ialah India, Nigeria, Sudan, Cote d'luoive dan Iraq. Manakala 

pengeluaran bendi di Malaysia berada di kedudukan ke 11. Pengeluaran bendi di dunia 

sebanyak 9623,718 tan, India mengeluarkan 6346,370 tan (66.0% daripada jumlah 

pengeluran bendi di dunia) dan Malaysia mengeluarkan sebanyak 45130 tan 

(FAOSTAT, 2014). 

Bendi membekalkan sumber nutrien yang penting kepada tubuh badan seperti 

vitamin, kalsium, kalium dan mineral lain. Komposisi zat makanan bagi setiap 100 g 

bendi yang dimakan mempunyai 77.0 mg kalsium, 32.0 mg fosforus, 200 g Karotena 

Beta dan 19.3 mg Vitamin C (Kementerian Pertanian dan Industri Asas Tani Malaysia, 

2017). Kandungan asid amino dan nisbah kecekapan protein di dalam bendi adalah 

lebih tinggi berbanding kacang soya (Gemede et a/., 2014). Bendi mempunyai kalori 

yang rendah iaitu sebanyak 30 kalori per 100 g dan tidak mengandungi lemak tepu 

ataupun kolesterol. Oleh itu, memakan bendi adalah disyorkan untuk mengawal 

kolesterol dan menurunkan berat badan. Biji bendi yang masak mempunyai 20% 

minyak dan biji bendi tersebut boleh digunakan sebagai gantian untuk kopi (FAO, 

2014). 

Baja merupakan bahan semulajadi atau buatan yang mengandungi sekurang 

kurangnya 5% atau lebih daripada tiga nutrien utama iaitu N, P2O5, K20. Baja mineral 

wujud dalam pelbagai bentuk bergantung kepada proses pembuatan baja. Baja boleh 

didapati dalam pelbagai bentuk dan salz seperti serbuk dan cecair. Tambahan pula 

kualiti fizikal sesuatu baja ditentukan oleh julat salz, ketumpatan dan tahap rintangan 

kepada kelembapan dan kecederaan fizikal (FAO, 2014). 

Tiga unsur nutrien yang penting untuk tumbuhan ialah nitrogen, fosforus dan 

kalium. Setiap nutrien tersebut mempunyai fungsi tersendiri. Nitrogen berfungsi untuk 

menggalakkan pertumbuhan pesat, pembentukan klorofil dan sintesis protein. Fungsi 

fosforus adalah untuk merangsang pertumbuhan awal bagi akar, mempercepatkan 

tempoh matang tumbuhan dan penting untuk melakukan pembahagian sel pada 

tumbuhan. Kalium berfungsi dengan meningkatkan rintangan kepada penyakit dan 

musim kemarau, serta meningkatkan kualiti biji benih. 

1.2 Justifikasi 

Baja sebatian NPK biru (12: 12: 17: 2) perlu ditabur di sekeliling pokok bendi. Untuk 

sehektar tanah memerlukan satu tan baja NPK biru (Jabatan Pertanian Sarawak, 

2017). Walaubagaimanapun, setiap varieti bendi memerlukan jumlah baja yang 

berbeza. Nitrogen dan fosforus dapat meningkatkan pengeluaran bendi tetapi setiap 

varieti bendi memerlukan jumlah baja yang berbeza (Majanbu etal., 1985) 

Selain itu, kehilangan baja nitrogen mudah berlaku di bawah keadaan yang 

tidak sesuai seperti suhu, kelembapan, dan pH yang tinggi. Ammonia boleh tersejat 

dari permukaan tanah sehingga 70% daripada jumlah nitrogen yang ditabur. 

Pengairan berlebihan selepas mengaplikasi baja boleh menyebabkan proses larut resap 

di bawah zon akar. Oleh itu, jumlah baja urea yang tepat perlu digunakan untuk 

mengelakkan pembaziran baja yang disebabkan oleh proses larut resapm (Tripoiskaja 

dan Verbyliene, 2014) 

Secara amnya, di Malaysia kurang mendapat perhatian mengenai keperluan 

nutrien terhadap bendi walaupun terdapat beberapa varieti bendi telah di keluarkan di 

Malaysia. Pengetahuan mengenai keperluan baja untuk bendi masih terhad di 

Malaysia. Kajian mengenai kesan baja nitrogen dan kalium ke atas pertumbuhan dan 

hasil bendi masih tidak banyak dilaporkan dalam bahan bertulis. Kajian ini 

direkabentuk untuk memperolehi maklumat berkaitan dengan penghasilan buah bendi 

selepas pemberian baja ke atas pokok bendi. Oleh itu, pembelajaran mengenai 

keperluan baja dapat membantu para petani agar menggunakan kuantiti baja yang 

mencukupi agar dapat menjimatkan kos dan mengurangkan pembaziran penggunaan 

baja. 

1.3 Objektif Kajian 

Untuk mengkaji kesan penggunaan baja Nitrogen dan Kalium terhadap 

pertumbuhan dan hasil bendi. 

1.4 Hipotesis Kajian 

i. Ho: Tidak terdapat perbezaan bererti bagi penggunaan baja Nitrogen dan 

Kalium terhadap pertumbuhan dan hasil bendi 

ii. HA: Terdapat perbezaan bererti bagi penggunaan baja Nitrogen dan Kalium 

terhadap pertumbuhan dan hasil bendi 

BAB 2 

ULASAN PERPUSTAKAAN 

2.1 Bendi 

2.1.1 Asal Usul dan Taburan Bendi 

Pengkaji tumbuhan, Vavilov menyatakan bahawa asal usul bendi darf Ethiopia tetapi 

terdapat asal usul yang dikenal pasti darf India. Walaubagaimanapun, melalui kajian 

genetik mendedahkan bahawa bendi mempunyai pelbagai jenis dan anal usul yang 
berkemungkinan darf India, Afrika Barat dan Ethiopia (Rubatzky dan Yamaguchi, 

1999). Bendi mempunyai taburan yang luas hamper di semua kawasan tropika dan 

subtropika. Di Asia Tenggara, bendi memang popular di Malaysia, Filipina, Thailand 

dan Vietnam. Di luar kawasan Asia Tenggara, bendi paling popular di India, Afrika 

Barat dan Brazil (Ong, 2003). 

2.1.2 Taksonomi Bendi 

Nama ilmiah bendi atau nama scientifik bagi bendi adalah Abelmoschus escu/entus L. 

Moench. Peringkat taksonomi bendi dan juga semua tumbuhan lain bermula dengan 

kingdom dan berakhir dengan genus, seperti jadual 2.1.2. 

Jadual 2.1 Pengkelasan taksonomi bendi 
PENGKELASAN BENDI 

Kingdom Plantae 
Division Tracheophyta 

Kelas Magnoliopsida 
Order Malvales 

Keluarga Malvaceae 
Genus Abelmoschus Medik 

Spesies Abelmoschus esculentus (L. ) Moench 
Sumber: Ministry of Environment and Forrest Government of India, 2011 



2.1.3 Morfologi bendi 

Berikut merupakan morfologi bendi berdasarkan lukisan (Rajah 2.1.3). 

Rajah 2.1 Morfologi bendi 
(1); Bahagian atas pokok bendi; (2) dahan yang berbunga; (3) buah 
yang belum matang; (4) buah yang matang; (5) biji benih 

Sumber: Brand, 2014 

a) Akar 

Bendi mempunyai akar tunjang yang kuat dan dalam sehingga 20 sm. Sistem akar 
bendii terdiri daripada dua bahagian iaitu berakar cetek dan menyebar secara meluas 
di bawah permukaan tanah. Akar tunjang yang bercabang mudah mendapat akses 
kepada air dan nutrien. (Rubatzky dan Yamaguchi, 1999). 

b) Batang 

Batang bendi merupakan separa berkayu dan adakalanya berpigmen dengan warna 
hijau kemerahan. Batangnya berdiri tegak ke atas, mempunyai dahan yang bercabang 

dengan mempunyai dahan pendek. Batang bendi boleh mencecah ketinggian dari 90 

sm ke 250 sm. Tanaman bendi bercabang tetapi tidak terlalu banyak dan memiliki bulu 

bulu yang halus (Panel Penulis PCT, 2002). 

c) Bunga 

Bunga bendi berbunga secara menegak, mempunyai gagang bunga 2. Osm hingga 
2.5sm panjang. Bunga bendi berbentuk seperti terompet dan mempunyai saiz yang 
besar iaitu 5 sm diameter. Bunga tersebut mempunyai 5 kelopak bunga dan berwarna 

kekuning dan mempunyai tanda merah atau ungu di tengah-tengah kelopak bunga 

tersebut. Setiap bunga membentuk pod hijau kecil. Di dalam satu bunga bendi 

terdapat bunga jantan dan betina. Bunga tunggal terletak pada ketiak daun dan 

bewarna kuning (Ministry of Environment and Forrest Goverment of India, 2011). 

d) Daun 

Bendi mempunyai daun yang lebar dan mempunyai tiga, lima, tujuh jari. Daunya 

tersusun secara berselang dan berbentuk pa/mate. Tangkai daun bendi panjang dan 

berukuran di antara 10 sm sehingga 25 sm. Lai daunnya boleh mencapai ukuran garis 

pusat 50 sm (Peter dan Pradeepkumar, 2008). 

e) Buah 

Buah bendi memanjang, jenis kapsul berbentuk silinder atau meruncing. Terdapat 

rongga yang mempunyai ovul. Buahnya berwarna hijau muda, hijau tua, hijau 

kekuningan dan terdapat juga buah bendi bewama merah. Warna buah bendi 

berlainan mengikut jenis dan menjadi perang setelah masak. Panjang buah bendi 

sekitar 15 sm sehingga 20 sm dan bergaris pusat 1-5 sm. Buah bendi juga memiliki 
bulu yang halus (Kumar etal., 2013). 

2.1.4 Biologi Pembiakan 

a) Pertumbuhan dan Perkembangan 

Bendi biasanya dibiakkan melalui biji benih dan mempunyai tempoh 90 hingga 100 

hari. Pertumbuhan bendi dicirikan sebagai tumbuhan yang tidak dapat ditentukan 

pertumbuhannya. Pokok bendi akan sentiasa berbunga tetapi bendi sangat bergantung 

kepada tekanan biotic dan abiotik. Pokok bendi biasanya akan berbunga 35 hingga 65 

hari selepas ditanam (Rubatzky dan Yamaguchi, 1999). Buah bendi membesar dengan 

cepat selepas pokok bendi mengeluarkan bunga. Pertambahan buah bendi dari segi 

panjang tinggi dan diameter berlaku semasa had ke empat hingga had ke enam 

selepas pendebungaan berlaku (Peter dan Pradeepkumar, 2008). 

Pada peringkat ini, buah bendi akan mula dipetik untuk dimakan. Buah bendi 

dituai semasa masih tidak matang dan mengandungi banyak lendir, tetapi dituai 

sebelum bendi mengandungi kandungan serat yang tinggi. Pokok bendi akan terus 

mengeluarkan bunga dan menghaslkan buah untuk jangka masa yang panjang, 
bergantung kepada jenis, kelembapan dan kesuburan tanah (Yamaguchi, 1983). 

Malah, apabila buah bendi sentiasa dituai, ia akan merangsang pokok bendi agar terus 

mengeluarkan buah. Jadi pokok bendi berkemungkinan perlu dituai setiap hari apabila 

pertumbuhan sangat pesat (Ministry of Environment and Forests, 2011). 

b) Biologi Bunga 

Bunga mula berputik dalam jangka masa 22-26 had selepas ditanam. Bunga mula 
bercambah pada had 20-22 dan akan berterusan sehingga 40-60 hari. Bunga akan 
berkembang dan melakukan persenyawaan sendiri ataupun persenyawaan silang 
(Yamaguchi, 1983). Untuk bunga yang melakukan persenyawaan sendiri mempunyai 

lima kelopak bunga dan memiliki banyak stamen dan stigma. Bunga bermula dari 

tapak pokok sehingga batang pokok bendi. Perbentukan bunga seiring dengan 

pemanjangan batang pokok bendi. Kebiasaanya, bunga akan mekar pada setiap 

batang bendi. Bunga akan terbuka sekali pada waktu pagi dan proses pendebungaan 

berlaku dalam jangka masa yang pendik (Rubatzky dan Yamaguchi, 1999). Stigma 

akan menerima debunga daripada stamen semasa bunga mekar. Antesis boleh dilihat 

diantara 9 hingga 10 jam (Peter dan Pradeepkumar, 2008). 

C) Pendebungaan 

Pendebungaan sangat penting bagi memastikan kitaran hidup untuk pokok berbunga. 

Pendebungan merupakan sebahagian daripada proses pembiakan seksual tumbuhan 

berbunga. Setiap tumbuhan mempunyai garnet (mempunyai separuh daripada jumlah 

kromosom). Garnet jantan ditemui di dalam debunga di anter manakala garnet betina 

dapat dijumpai dalam ovul bunga. Pendebungaan merupakan satu proses untuk 

menemukan garnet jantan dan garnet betina. Proses pendebungaan tidak boleh 

berlaku secara sendiri, ia mernerlukan agen pendebungaan seperti angin, serangga 

dan burung untuk membawa debunga dari anter ke stigma (Goodwin, 2012). 

2.1.5 Keperluan Persekitaran Bendi 

Bendi boleh ditanam dikebanyakan jenis tanah seperti tanah Hat, tanah berpasir, 

tanah-tanah lembah sungai yang mempunyai system pengairan yang balk. Bendi 

sesuai ditanam di kawasan tanah yang mempunyai pH diantara 5.5-6.5. Bendi 

memerlukan tempoh masa yang panjang, panas clan lembab semasa pertumbuhan. 
Untuk pertumbuhan normal, bendi memerlukan suhu di antara 24°C sehingga 28°C 
(Jabatan Pertanian Sarawak, 2017). 

2.1.6 Komposisi Nutrien 

Bagi setiap 100g bendi yang boleh dimakan mengandungi air sebangyak 89.8%, protin 

sebnyak 1.7g, karbohidrat sebanyak 5.9 g, lemak sebanyak 0.1g, serabut sebayakk 1.0 

g, kalsium sebanyak 77.0 mg, zat besi 1.3 g, karotena beta sebanyak 200 ug, thiamine 

sebanyak 0.1mg, riboflavin sebanyak 0.2 mg, nocatinamide sebanyak 0.7 mg, asid 

askorbik sebanyak 19.3 mg clan fosforus sebanyak 32.0 mg (Panel Penulis PCT, 2002) 

2.1.7 Manfaat Kacang Bendi 

Kacang bendi mempunyai pelbagai khasiat seperti dapat meningkatkan kesihatan 

jantung, Meningkatkan penglihatan, membantu merendahkan kolesterol dan balk 

untuk penghadaman. Serat larut dalam bendi membantu secara semulajadi 

mengurangkan kolesterol lalu dapat mengurangkan peluang penyakit kardiovaskular. 

Menjadikan penggunaan bendi adalah satu kaedah yang berkesan untuk menguruskan 
tahap kolesterol di dalam badan. Bendi mengandungi pectin yang boleh membantu 

mengurangkan kolesterol darah tinggi hanya dengan mengubah sistem hempedu 

dalam usus (Axe, 2017). 

Pengambilan makanan yang tinggi serat boleh mengurangkan tahap kolesterol 

berbahaya di dalam darah. makanan tinggi serat mengurangkan risiko penyakit 
jantung, strok, obesiti dan kencing manis (Mathieu, 2017). Apabila paras kolesterol 

tinggi digabungkan dengan diabetes, kesihatan akan mudah terjejas. Memastikan 

bahawa diet mempunyai tahap kolestrol yang sihat amat penting dalam pemakanan 
kita. (Watson, 2016). Bendi juga digunakan untuk memperbaiki penglihatan. Bendi 

mengandungi kandungan yang sangat tinggi vitamin A, serta komponen antioksidan 

seperti karotin beta, xanthein, dan lutein yang khasiat penting untuk mengekalkan 

penglihatan yang balk bersama-sama dengan kulit yang sihat. 

Selain itu, khasiat ini boleh membantu menghalang penyakit-penyakit mata 

yang berkaitan (Axe, 2017). Pengambilan bendi yang secukupnya dalam diet, 

perlindungan untuk penglihatan akan lebih terjamin termasuk bebas daripada katarak 

(Ware, 2016). 

2.2 Baja Kimia 

2.2.1 Nitrogen 

Nitrogen merupakan factor yang penting untuk pertumbuhan tumbuhan. Nitrogen yang 
boleh diambil oleh tumbuhan di dalam tanah dalam bentuk nitrate (NO3) atau 

ammonium (NH4+). Di dalam tumbuhan, nitrogen akan bergabung bersama sebatian 

yang dihasilkan oleh metabolism karbohidrat untuk membentuk asid amino dan 

protein. Nitrogen terlibat dalam proses utama bagi pertumbuhan dan hasil tumbuhan 

(FAO, 2000). 

Ammonia merupakan sebatian yang mengandungi 14 bahagian Nitrogen dan 

bergabung dengan tiga bahagian Hidrogen. Ammunia gas tidak mempunyai warna dan 

mudah larut di dalam air. Sesetengah daun mempunyai kebolehan untuk menyerap 

ammonia gas terus dari udara tetapi dengan jumlah yang sedikit. Sebatian ammonia 

mesti ditukar di dalam bentuk nitrat dan ammonium di dalam tanah sebelum nitrogen 

mampu diserap oleh tumbuhan (Slyke, 2003). 

Nitrogen juga boleh bergabung bersama Hidrogen dan Oksigen untuk 

membentuk asid nitrik (HNO3), manakala apabila bergabung bersama logam akan 

membentuk nitrate seperti natrium nitrat (NaNO3) dan calcium nitrat, Ca(N03)2 
. 
Di 

dalam tanah nitrogen nitrat akan membentuk sebatian nitrogen yang digunakan oleh 
tumbuhan sebagai makanan melalui proses nutrifikasi. Kebanyakkan nitrogen yang 
digunakan oleh tumbuhan sebagai makanan melalui bentuk nitrogen nitrat. Nitrogen 

nitrat merupakan sumber nitrogen paling cepat yang boleh didapati untuk nutrisi 

tumbuhan. 

2.2.2 Fosforus 

Fosforus membentuk 1% sehingga 4% bahan kering dalam tumbuhan. Phosphorus 

merupakan kunci untuk pemindahan tenaga. Oleh itu, ia penting untuk proses 
fotosintesis clan proses kimia yang lain. Kandungan fosforus di dalam daun akan 
berkurang mengikut umur (Jones, 1999). 

Fosforus juga penting daiam pembahagian sel dan juga penting untuk 
pembentukan tisu untuk tumbuhan. Fosforus boleh didapati dalam bentuk H2PO4 dan 

HPO4, (FAO, 2000). Fosforus memberikan beberapa kesan yang penting seperti kesan 

terhadap percambahan biji benih dan kesan terharap pembentukan akar. Kehadiran 

sebatian fosforus boieh menyebabkan perkembangan anak pokok dengan lebih pesat. 
Amalan biasa bagi petani ialah memberikan baja fosfat untuk memastikan 

pertumbuhan segera dan mewujudkan keadaan yang sesuai di dalam tanah untuk 
tumbuhan terus hidup (McLean, 1982). 

2.2.3 Kalium 

Kalium merupakan nutrien yang penting bagi pertumbuhan tumbuhan dan boleh 

dikelaskan sebagai macronutrien oleh sebab tumbuhan menggunakan Kalium dengan 

kuantiti yang banyak sepanjang kitaran hidupnya (Kaizer etal., 2016). 

Tumbuhan menyerap kalium dalam bentuk ion K+ yang sedia larut di dalam air. 
95% daripada kesemua baja Kalium dating daripada Muriate of Potash (MOP), dan ia 

juga di kenali sebagai Kalium Klorida (KCI). Kalium boleh didapati dalam bentuk cecair 

ataupun butiran. Penggunaan baja kalium biasanya digunakan dengan mencampurkan 

tanah atau ditabur secara terus berdekatan dengan zon akar (]ones, 1998 ) 

Kalium memainkan peranan yang penting untuk meningkatkan kualiti 

tumbuhan. Kandungan Kalium tersedia yang tinggi boleh meningkatkan kualiti fizikal, 

rintangan terhadap penyakit dan jangka hayat tanaman. Apabila Kalium berkurang, ia 

boleh memberikan kesan kepada hasil kerana tumbuhan mudah rebah (Silva dan 

Uchida, 2000). 

2.3 Kesan Nitrogen dan Kalium Terhadap Pertumbuhan dan Hasil Bendi 

Baja sering digunakan oleh pengeluar tanaman dan baja merupakan salah satu cara 

yang cepat untuk meningkatkan pengeluaran hasil tanaman. Antara semua nutrien, 

nitrogen merupakan nutrient yang paling penting untuk pertumbuhan tumbuhan. Bendi 

sangat sensetif kepada keadaan persekitaran terutamanya mengenai kesuburan tanah. 

Tanah yang subur akan memberikan hasil yang tinggi (Mangal et al. 1987). Kadar 

keperluan nitrogen untuk bendi sebelum berbunga adalah tinggi berbanding selepas 
berbunga (Sen dan Mukherjee, 1998). 

Secara umumnya, telah terbukti bahawa tumbuhan yang mempunyai hasil yang 
tinggi akan menggunakan nitrogen yang tinggi. Hubungan positive dapat dilihat antara 
penggunaan nutrien clan hasil (Prabhu et al., 2004). Bagi bendi, jika kadar Nitrogen 

tinggi akan membeli kesan kepada Kalium tanpa memberi kesan kepada kepekatan 

Potasium di dakan daun (Ogunlela etal, 1989). 

Tumbuhan yang dibekalkan dengan baja urea akan berbunga dahulu 

berbanding yang lain. Urea berkesan dalam menghasilkan jumlah buah yang banyak 

per pokok. Buah bendi yang panjang juga dapat dicapai jika menggunakan baja urea. 
Hasil bendi yang tinggi dapat dicapai apabila pokok bendi menerima N 120 kg/ha clan P 
25kg/ha (Singh, 1995). 

Hasil buah yang tinggi dapat dilihat apabila menggunakan N 120 kg/ha dan 

kenaikan kadar baja nitrogen yang berturut-turut akan member kesan kepada 

pertumbuha dan parameter buah bendi (Hooda et al., 1980). Kajian mengenai kesan 

kadar baja dan fosforus kepada bendi telah dijalankan dan mereka menjumpai bahawa 

aplikasi baja nitrogen dapat meningkatkan hasil bendi, ukur Wit bendi, jumlah 

buah/pokok dan berat buah bendi. Penggunaan baja fosforus juga memberi kesan 

dengan meningkatkan hasil pokok bendi, dan jumlah biji benih/ buah bendi. 

Jumlah maksima peratusan pokok bendi yang masih hidup (94.25%) telah 

direkodkan pada pokok bendi yang mempunyai kadar baja 100 kg N /ha lalu diikuti 

oleh 93.48% pokok bendi yang masih hidup yang mempunyai kadar baja sebanyak 

150 kg N /ha. Manakala hanya 68.92% pokok bendi yang hidup tanpa meletakkan 

sebarang baja (Sajid et al., 2012). 

Ketinggian pokok maksima (106.51 sm) teiah direkodkan pada rawatan 150 kg 

N /ha, manakaia ketinggian pokok minimum (72.17 sm) telah direkodkan pada 

rawatan kawalan iaitu tanpa sebarang baja telah diletakkan. Kadar baja nitrogen yang 

tinggi dapat meningkatkan pembahagian sel dan membentuk lebih banyak tisu Ialu 

menyebabkan peningkatan pada ketinggian pokok bendi (Khan et al., 2013). Jumlah 

maksima buah per pokok teiah direkodkan sebanyak (10.69) pada kadar baja nitrogen 

sebanyak 150 kg N /ha, manakala pada rawatan kawaian iaitu tanpa sebarang baja, 

jumlah buah per pokok iaiah sebanyak 5.33 (Sajid et al., 2012) . 

